
Løyve til utsetting av fjelledelgran til juletreproduksjon 
 

 
Helga Opedal får løyve til utsetting av 6000 fjelledelgran på gnr. 151 bnr. 6 i Ullensvang 

herad. Det er knytt vilkår til løyvet. 

 
 

Vi viser til søknad datert 16. november 2015 om utsetting av fjelledelgran til 

juletreproduksjon på gnr. 151 bnr. 6 i Ullensvang herad. 

 

Søknaden er vurdert etter forskrift om utsetting av utanlandske treslag til skogbruksføremål, 

med heimel i naturmangfaldlova. Dei miljørettslege prinsippa i naturmangfaldlova kapittel II 

ligg til grunn for sakshandsaminga. 

 

 

Informasjon i søknaden 
Treslag og utsettingsområdet 

Det er søkt om å plante ut 6000 fjelledelgran (Abies lasiocarpa) på 7 daa av gnr. 151 bnr. 6 i 

Ullensvang herad. Området er tidlegare innmarksbeite for hest som no er i attgroing med 

lauvskog. 

 

Risikovurdering 

Søkjar har ikkje gjort ei sjølvstendig risikovurdering i søknaden. 

 

 

Vurdering 

Dei miljørettslege prinsippa i naturmangfaldlova §§ 8-12 skal leggast til grunn ved utøving av 

offentleg mynde, jf. naturmangfaldlova § 7. Vurderingane skal kome fram av saksutgreiinga. 

 

Kunnskapsgrunnlaget i denne saka kjem frå søknaden, informasjon om sårbare eller trua artar 

og naturtypar frå Naturbase1 og Artskart2, og risikovurdering av fjelledelgran3 frå 

Artsdatabanken. Vi vurderer at saka er tilstrekkelig opplyst og føre-var-prinsippet blir tillagt 

mindre vekt, jf. naturmangfaldlova §§ 8 og 9. 

                                                 
1 Miljødirektoratet, http://www.naturbase.no, 28.04.2015 
2 Artsdatabanken, http://artskart.artsdatabanken.no, 28.04.2015 
3 Artsdatabanken, http://www.artsdatabanken.no/fremmedearter, 28.04.2015 

http://www.naturbase.no/
http://artskart.artsdatabanken.no/
http://www.artsdatabanken.no/fremmedearter

Låg  risiko knytt til tiltaket 

Fjelledelgran er av Artsdatabanken vurdert til å ha låg økologisk risiko. Treslaget blir 

frøberande etter 30-40 år, men i juletreproduksjon blir trea hogd lenge før dette. Risiko for 

spreiing blir handtert gjennom vilkåra til løyvet. 

 

Tiltaket vi i liten grad føre til auka belastning 

Utsettingsområdet ligg på garden Lutro i Ullensvang herad. Det er ikkje registrert 

verneområde, sårbare eller trua naturtypar eller artar av nasjonal forvaltingsinteresse i eller 

nær utsettingsområdet. Området er tidlegare innmarksbeite for hest i attgroing. Nedanfor 

feltet er det innmark med fruktproduksjon og ovanfor feltet er det vaksen lauvskog. Ingen 

spesielle miljøverdiar blir påverka av tiltaket og spreiingsfaren kan kontrollerast gjennom 

vilkår til løyvet. Tiltaket vil i liten grad auke samla belastning på stadeige naturmangfald 

området, jf. § 10 i naturmangfaldlova. 

 

Dersom brot på vilkåra i løyvet fører til skade på stadeige naturmangfald må tiltakshavar bere 

kostnadane for å rette opp i dette, jf. naturmangfaldlova § 11. 

 

Val av driftsmetodar og teknikkar skal etter § 12 ta best mogleg omsyn til naturmiljøet, slik at 

resultatet gir dei beste samfunnsmessige resultata. Utover dei føringar som følgjer av anna 

lovverk, som til dømes for bruk av sprøytemiddel og gjødsel, har vi ikkje spesielle merknadar 

til dette i denne saka. 

 

 

Vedtak 

Helga Opedal får løyve til å plante 6000 fjelledelgran til juletreproduksjon på gnr. 151 bnr. 6 i 

Ullensvang herad. Følgjande vilkår er knytt til løyvet. 

 

 Løyvet gjeld i tre år frå og med 2016. 

 Løyvet gjeld området avteikna på kartvedlegget til søknaden 

 Alle tre må hoggast før dei set frø. 

 Rutinar for å sikre hogst før frøsetting må etablerast. 

 Det skal førast logg over produksjonen der tal på tre, treslag og årstal for planting 

kjem fram. 

 Dette dokumentet må gjerast kjent og bli overført til ny grunneigar ved eventuelt 

eigarskifte. 

 Dersom juletreproduksjonen blir avvikla må alle trea hoggast. 

 

 

Klagerett 

Ein kan klage på vedtaket innan tre veker, jf. forvaltningslova §§ 28 og 29. Klaga skal stilast 

til Miljødirektoratet, men sendast til Fylkesmannen i Hordaland. 

 

Med helsing 

 

 

Olav Overvoll 

 

 

 

Jørgen Aarø 

seniorrådgjevar rådgjevar 

 

Brevet er godkjent elektronisk og har derfor inga underskrift. 

Kopi til 

Ullensvang herad Heradshuset 5780 Kinsarvik 

Miljødirektoratet Postboks 5672 Sluppen 7485 TRONDHEIM 

 


